
albistea/SAGARDOA
Sagarrak eta sagardoak hartuko dute herria, gaurtik hasita

Sagardo Txapelketaren finala egingo du gaur Kizkia Taldeak Gure Izarra elkartean. Bihar pintxo-pote
bikoitza izango da: Euskal Sagardoarena eta Sagar Uzta Jaiaren bueltan urtero egiten dutena.

ASTIGARRAGA

2018/09/26 00:00 Asteazkena

Astigarragako sektore garrantzitsuenetakoa da sagardoarena, eta dagoeneko hasiak dira sagar uzta
berriko lanekin. Horrekin lotuta, sagarrez eta sagardoz beteko dute herria, egunotan eta txotx denbo-
raldia hasi arte.

Honi guztiari hasiera emateko, hemeretzigarren Sagardo Txapelketaren finala egingo du gaur Kizkia
Taldeak, eguerdiko 14:00etan hasita, Gure Izarra elkartean. Aurten, 20 sagardotegik hartu dute parte, eta
horietako seik jokatuko dute gaurko finala.

‘Egin zotz!’ kanpainaren jarraipena, Astigarragan

Aurreko ostegunean eman zion hasiera Euskal Sagardoa jatorri-deiturak Egin zotz! kanpainari.
Hernanin izan zen, eta bertan izan ziren, besteak beste, Zorione Etxezarraga alkatea, baita herriko
hainbat sagardogile ere.

Bihar egingo du aurreneko jarduera Euskal Sagardoa jatorri-deiturak Astigarragan; Hernanin egin bezala,
Euskal Pintxo Potea egingo dute, Mikel Garaizabal enologo-sumillerrak gidatuta, Euskal Sagardoarekin.
Arratsaldeko 19:00etan hasita izango da, Joseba Barandiaran plazatik abiatuta.

Igandeko Sagar Uzta jaian ere izango dira, eta ondoren, abenduaren 14ra arte ekintzak burutuko dituzte
ia etenik gabe. Horrez gain, kanpainak irauten duen bitartean, zozketak izango dira Euskal Sagardoa
kontsumitzen dutenen artean, eta egunero, gainera, mokadu bat izango dute, opari.

Sagar Uzta jaiaren bueltan pintxo-potea, baita ere

Bat ez, bi pintxo-pote izango dira biharkoan, herrian. Bigarrena, Sagar Uzta jaiaren bueltan urtero egiten
dutena. Izan ere, igandean ospatuko du Astigarragak, sagardotegien lanen hasiera festa. Urtero bezala,
Foru Plazan izango da.

Horrekin batera, hainbat jarduera egingo ditu Sagardoetxeak, besteak beste, Sagarrari zukua atera
familian! jarduera larunbatean, eta Argazki Rallya, Sagar Uztako lehiaketa, aste osoan zehar. Denek
izango dute zer gozatual

SAGARRA ETA SAGARDOA ASTIGARRAGAN

KIZKIA TALDEA

GAUR, irailak 26, Sagardo Txapelketaren finala eguerdiko 14:00etan hasita, Gure Izarra elkartean.

‘EGIN ZOTZ!’ KANPAINA

BIHAR, irailak 27, Euskal Pintxo Potea, Mikel Garaizabalek gidatuta. 19:00etan, Joseba Barandiaran
plazan hasita.

IGANDEAN, irailak 30, Sagar Uzta festan.
Urriak 4, Euskal Pintxo Potea.

Urriak 26, Afari maridatua Ipintza sagardotegian, 20:30etan. Euskal Sagardoa eta Ipintzak jarritako
afaria uztartuko dira. Erreserbak, Ipintzan: 688 811 724.

Azaroak 1, Euskal Pintxo Pote gidatua. 19:00etan, Norberto Almandoz plazan hasita.

Azaroak 9, Afari maridatua Ikatza tabernan, 20:30etan. Euskal Sagardoa eta Ikatzak jarritako afaria
uztartuko dira. Erreserbak, Ikatzan: 943 55 49 89.

Abenduak 6, Euskal Pintxo Potea.



Abenduak 10, Afari gidatua.
Abenduak 14, Kanpaina bukaerako festa.

XVIII. SAGAR UZTA JAIA

BIHAR, irailak 27, Astigarragako tabernetan pintxo-potea sagarren eratorriekin egindako pintxoekin.
Arratsaldez.

ETZIDAMU, irailak 29, Goizean zehar, jarduerak familientzat, besteak beste, sagar motak ezagutzeko
irteera Santiagomendin zehar. Aurrez izena eman beharko da: 943 550 575.

IGANDEAN, irailak 30, Sagarraren Jaia goizean Foru Plaza: muztioa egitea, txalaparta, kirikoketa,
sagar dantza, sagardo eta muztio dastaketa, etab.
Eguerdian, herri bazkaria eta arratsaldean, pelota partiduak.

SAGARDO ETXEA

ETZIDAMU, irailak 29, eta urriak 6, 7, 13, 14, 20, 21, 27 eta 28, Sagarrari zukua atera familian!;
larunbatetan 12:00etan eta 17:00etan, eta igandetan, 12:00etan. Izena eman: 943 550 575.

Urriak 19tik 31ra, Sagar Uzta XI Argazki Rallyko argazkiak erakusketa.
Azaroak 5etik 25era, Sagardoa eta emakumea erakusketa.

ESKELAK

HERNANI

Jose Antonio Valor Martin

Agenda Bateratua

HERNANI

17:00 Gaztelekua
Gaztelekua
Gaztelekua

Soraluze eta soraluzetarrak

pantaila txikirako prestatzen

PLAENTXIAEUS GIZARTEA

Topa eginez hasi du Aste
Kulturala Semblante Andaluzek

Urumeako gida

Aholkulariak / Asesores

GSE aholkularitza

Etorri konpromezurik gabe

Iragarki merkeak

Ifigo Royo Masajista. Masajea, naturopatia, osteopatia, kinesologia, reiki, homeopatia, akupuntura... (Agustindarren plaza,
)

Telefonoa: 943332894

Onddi Akademia: LH, DBH eta Batxilerrerako laguntza, maila berdineko talde murriztuak. Astelehenetik Ostiralera 15:30 -
20:00. Urbieta kalea 7.

Telefonoa: 688719571

eus, Zure domeinua

Zure domeinu-izena libre dagoen jakin nahi duzu?
Begiratu hemen!

Lizeagako festak Karabel eguna 2018

Musika taldeek izena eman ...

Gazteen Axeri dantza 2018 Memoria gorde, oraina bizi, ...

